
EAEko BPGa %1,6 hazi zen hirugarren hiruhilekoan 

Industriaren negozio zifra %0,5 handitu zen 

Aurtengo abuztuan, INEk argita-

ratutako azken datuen arabera, in-

dustriako negozio zifra %0,5 hazi 

zen aurreko urteko aldi beraren 

aldean. Igoera horren ondorioz, 

aurtengo indizea izan da abuztu ba-

tean inoiz lortu den handiena. 

Eustatek argitaratutako aurrerape-

naren arabera, EAEko ekonomiaren 

BPGa %1,6 hazi zen iazko hiruga-

rren hiruhilekoaren aldean. Hori 

horrela izanda , 2022ko bigarren hi-

ruhilekoan hasi zen moteltzeko pro-

zesua geldiarazi da. Beste aldetik, 

enpleguaren arloan ere %1,6ko 

gehikuntza lortu zen, aurreko urte-

ko aldi beraren aldean. 

Iturria: Eustat. 

Iturria:  INE. 

Urriaren 16tik 20ra 

bitarteko astea 

Araba, Bizkai eta Gipuzkoako ho-

tel establezimenduetan igaro zi-

ren gaualdien kopurua %12,7 han-

ditu zen irailean. Guztira 700.000 

gaualdi baino gehiago erregistratu 

ziren, irail batean inoiz jaso den ko-

pururik handiena baita. 

Hoteletako gaualdien kopurua berriro igo da 

EAEko esportazioak %11,7 gutxitu ziren abuztuan 

Abuztuan, Euskaditik atzerrira 

bidalitako ondasunen esportazio-

en balioa %11,7 jaitsi zen, aurreko 

urteko aldi beraren aldean. Jaitsi-

era hori batez ere produktu energe-

tikoen bilakaerak eragin zuen, hori-

en balioa %33,4 murriztu baitzen. 

Era berean, energiaz bestelako pro-

duktuena %8,9 gutxitu zen. 

Iturria: Eustat. 

Urriaren 16tik 20ra 

bitarteko astea 

Iturria: Eustat. 

Hoteletan igarotako gaualdiak 

